
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সামান্য লোক
সন্ধ্যাবেলা লাঠি কঁাখে বোঝা বহি’ শিরে নদীতীরে পল্লীবাসী ঘরে যায় ফিরে । শত শতাব্দীর পরে যদি কোনোমতে মন্ত্রবলে, অতীতের মৃত্যুরাজ্য হ’তে এই চাষী দেখা দেয় হয়ে মূৰ্ত্তিমান এই লাঠি কাখে ল’য়ে, বিস্মিত নয়ান,— চারিদিকে ঘিরি’ তা’রে অসীম জনতা কড়াকড়ি করি’ লবে তা’র প্রতি কথা
তা’র সুখ দুঃখ যত তা’র প্রেম স্নেহ, তা’র পাড়া প্রতিবেশী, তা’র নিজ গেহ, তা’র ক্ষেত, তা’র গরু, তা’র চাষবাস, শুনে শুনে কিছুতেই মিটিবে না আশ । আজি যার জীবনের কথা তুচ্ছতম সেদিন শুনবে তাহা কবিত্বের সম।
১৭ই চৈত্র, ১৩০২ ৷

		 এই পাতা শেষ সম্পাদিত হয়েছে ০৭:৫৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

